ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  
2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Իրավական ակտի անհրաժեշտությունը
Հայաստանի Հանրապետության առողջապահության նախարարության «Գլոբալ հիմնադրամի աջակցությամբ իրականացվող Հայաստանի Հանրապետությունում տուբերկուլյոզի և ՄԻԱՎ/ՁԻԱՀ-ի ծրագրերի հզորացում» դրամաշնորհային ծրագրի միջոցների ծախսման 2023 թվականի բյուջեում վերաբաշխում կատարելու, և ՀՀ  կառավարության 2022 թ-ի դեկտեմբերի 29-ի N2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի անհրաժեշտությունը պայմանավորված է Հայաստանի Հանրապետության առողջապահության նախարարության և ՄԻԱՎ/ՁԻԱՀ-ի, տուբերկուլյոզի և մալարիայի դեմ պայքարի Գլոբալ հիմնադրամի միջև 2021 թվականի հոկտեմբերի 1-ին կնքված «Հայաստանի Հանրապետությունում տուբերկուլյոզի դեմ պայքարի ուժեղացում» դրամաշնորհի հատկացման պայմանագրում փոփոխություններ կատարելու վերաբերյալ 2023թ. հունիսի 1-ին ստորագրված համաձայնագրով (Ref.: EECA/DL/092 -1/6/2023, IL4, կցված է): 

2. Ընթացիկ իրավիճակը և խնդիրները
«Հայաստանի Հանրապետությունում ՄԻԱՎ/ՁԻԱՀ-ի և տուբերկուլյոզի դեմ պայքարի ուժեղացում» դրամաշնորհային ծրագրում առկա են դեռևս չիրացված ֆինանսական միջոցներ: Դրամաշնորհատուի հետ ստորագրված համաձայնագրի շրջանակներում ձեռք է բերվել համաձայնություն վերաբաշխել այդ ֆինանսական միջոցները և դրանք ուղղել առողջության համապարփակ ապահովագրության ներդրման համար անհրաժեշտ օրենսդրական փաթեթի մշակման աշխատանքների  լրացուցիչ տեխնիկական աջակցությանը և մասնագիտացված բուժհաստատությունների տեխնիկական վերազինմանը: Միջոցառման շրջանակներում մասնավորապես նախատեսվում է մինչև տարեվերջ իրականացնել հիվանդանոցային բուժման  դեպքերի կլինիկական վարման լրացուցիչ վերլուծություններ՝ ըստ 12 նեղ մասնագիտական բժշկական ոլորտների՝ նշյալ դեպքերի բուժման փոխհատուցման արժեքները վերահաշվարկելու նպատակով:
Հաշվի առնելով վերը նշվածը` առաջարկվում է համապատասխան փոփոխություններ կատարել ՀՀ կառավարության 2022 թվականի դեկտեմբերի 29-ի N 2111-Ն որոշման մեջ։
Նախագծով նախատեսվում է. 
-	1053 ծրագիր 070601-11008 միջոցառման շրջանակից պակասեցնել ընդհանուր առմամբ 110,000.0 հազար ՀՀ դրամի միջոցներ: Կովիդով պայմանավորված համաճարակային իրադրության կտրուկ փոփոխության պայմաններում նախկինում կովիդի բուժմանն ուղղված սարքավորումների գնման գործընթացի և այդօրինակ սարքավորւմների կարիքների անհրաժեշտւթյունն ու հրատապությունը վերագնահատվել են: Այդ միջոցառման շրջանակներում նախատեսված կովիդի բուժման սարքավորումների ձեռք բերման համար նախատեսված, սակայն դեռևս չծախսված միջոցները, դրամաշնորհատուի համաձայնությամբ, վերաբաշխվել են ենթաստացողների միջև, որի արդյունքում  միջոցների
ա) 40,000.0 հազար ՀՀ դրամն ուղղվել է 1053 ծրագիր 070601-11015 միջոցառումների կարիքներին,
[bookmark: _GoBack]բ) 70,000.0 հազար ՀՀ դրամը` 070601-32004 միջոցառման համար սարքեր և սարքավորումների ձեռք բերմանը: 
-	1053 ծրագիր 070601-11015 միջոցառման շրջանակներում ընդհանուր առմամբ 40,000.0 հազար ՀՀ դրամ միջոցների ավելացումը պայմանավորված է առողջության համապարփակ ապահովագրության  ներդրման համար անհրաժեշտ օրենսդրական փաթեթի նշակման աշխատանքների շրջանակում լրացուցիչ փորձագիտական վերլուծությունների իրականացման անհրաժեշտությամբ, ինչին և նախատեսվում է ուղղել դեռևս չծախսված ֆինանսական միջոցները:
-	1053 ծրագիր 070601-32004 միջոցառման շրջանակներում ընդհանուր առմամբ 70,000.0 հազար ՀՀ դրամ միջոցների ավելացումը պայմանավորված է ծրագրի ուղղորդվածությանը համապատասխանող բուժ հիմնարկները սարքավորումներով համալրելու, վերազինելու և արդիականացնելու անհրաժեշտությամբ:
-  կատարել փոփոխություն 11015 միջոցառման արդյունքային ցուցանիշներում` «ԱԱՊ օղակի բուժանձնակազմի վերապատրաստում` հեռաբժշկության (տելեմեդիցինա) կիրառման վերաբերյալ» ցուցանիշը փոխարինելով և լրացնելով «Առողջության համապարփակ ապահովագրության  ներդրման օրենսդրական փաթեթի բարելավման առաջարկությունների փաթեթ» (տարեկան պլանը` 1 փաթեթ) ցուցանիշով:

3. Կարգավորման նպատակը
Նախագծի ընդունման արդյունքում տեխնիկական աջակցություն կապահովվի դրամաշնորհի շրջանակներում առողջության համապարփակ ապահովագրության ներդրման համար անհրաժեշտ օրենսդրական փաթեթի մշակման գործընթացին` հիվանդանոցային դեպքերի կլինիկական վարման վերլուծություններ իրականացնելով առանձնացված 12 նեղ մասնագիտական: Ինչպես նշվեց վերևում, գումարի մյուս մասն էլ կուղղվի մասնագիտական բուժական հաստատությունների սարքավորումներով վերազինմանն ու համալրմանը:

4. Տվյալ բնագավառում իրականացվող քաղաքականությունը
	Նախագիծով նախատեսված չէ տվյալ բնագավառում իրականացվող գործող քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակել է ՀՀ առողջապահության նախարարությունը:
6. Ակնկալվող արդյունքը
Վերաբաշխման արդյունքում 070601-11015 միջոցառման շրջանակում հնարավորություն կընձեռնվի իրականացնել լրացուցիչ փորձագիտական վերլուծություններ` հիվանդանոցային դեպքերի բուժման փոխհատուցման արժեքներն ավտոմատացված գործիքներով վերահաշվակելու նպատակով` առողջության համապարփակ ապահովագրության ներդրման համար անհրաժեշտ օրենսդրական փաթեթի մշակման աշխատանքների համատեքստում, իսկ 070601-32004 միջոցառման շրջանակում ՀՀ երեք մասնագիտացված բուժ հաստատություն կհամալրվեն անհրաժեշտ և ժամանակակից սարքերով ու սարքավորումներով:
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. 
Ներկայացված որոշման նախագիծը չի առնչվում որևէ ռազմավարական փաստա-թղթերի հետ։


